
Armintzan, sinadura elektronikoaren datan. 

 

BILDURIK 

 

I. Alde batetik, BISCAY MARINE ENERGY PLATFORM, S.A., A-95671244 IFZ zenbakia duena, 
nazionalitate espainiarreko enpresa, egoitza soziala Atalaia kaleko 2an, behean, 48620 – Armintza 
(Lemoiz) duena. 

[…] jaunak/andreak ordezkatzen du, […] NAN zenbakia duena, […] den aldetik, bere ordezkaritza 
egiaztatzen duena […](e)ko […]ren […]ko datarekin, […]ko […] jauna/andrea notarioaren aurrean 
emandako eskrituraren bidez, eta […] protokolo-zenbakia duena. 

Alde honi aurrerantzean “BIMEP” edo “Jabetza” deituko zaio. 

II. Beste alde batetik, […], […] IFZ zenbakia duena, nazionalitate […]ko merkataritza-sozietatea, egoitza 
soziala […]n duena. 

[…] jaunak/andreak ordezkatzen du, […] NAN zenbakia duena, […] den aldetik, bere ordezkaritza 
egiaztatzen duena […](e)ko […]ren […]ko datarekin, […]ko […] jauna/andrea notarioaren aurrean 
emandako eskrituraren bidez, eta […] protokolo-zenbakia duena. 

Alde honi aurrerantzean “[…]” edo “Erabiltzailea” deituko zaio. 

BIMEP eta […] banaka aipatuko dira Kontratu honetan, “Aldea” gisa eta batera “Aldeak” gisa. 

 

ADIERAZTEN DUTE 

 

I. Portu eta Itsas Gaietako Zuzendaritzaren 2009ko uztailaren 14ko Ebazpenaren bidez, Energiaren 
Euskal Erakundeari (EEE) baimena eman zitzaiola portuko jabari publikoa okupatzeko, Mutrikuko 
babes-dike berrian energia elektrikoa sortzeko instalazio bat jartzeko. 

II. Eusko Jaurlaritzako Industria, Merkataritza eta Turismo Saileko Energia eta Meategien 
Zuzendariaren 2008ko uztailaren 21eko ebazpenaren bidez, Mutrikuko udalerrian, olatuen 
aprobetxamenduaren bidez energia elektrikoa sortzeko instalazio elektromekanikoak eraikitzeko 
proiektua onartu eta onura publikokotzat deklaratzen dela. 

III. EEEk, 2011ko uztailaren 8an, Mutrikuko olatuen energia aprobetxatzeko “Planta” jarri zuela 
martxan, aire-turbinen, sorgailuen, ekipamendu lagungarrien edo kontrol-sistemen kontzeptu 
berriak probatu eta erakusteko, itsas energien garapen teknologikoa azkartzeko helburuarekin 
merkataritza-fasera iritsi arte. Instalazio horrek ur-zutabe oszilatzailearen teknologia erabiltzen 
du, eta itsasora irekitako 16 kamerak osatzen dute. Horietako bakoitzean, 18.5 kW-eko potentzia 
nominaleko talde turbogeneradore bat akoplatzen da, instalazioaren guztizko potentzia 296 kW 
izanik. 

IV. 2020. urtean, Plantaren jabetza BIMEPera eskualdatu zela. 

V. Gaur egun, Azpiegiturak beharrezko elementuak dituela probak egiteko itsas-energiaren 
sorkuntzako sistema berriztagarriak, ur-zutabe oszilatzailekoak, instalatzeko, bai eta horien 
osagaiak, ekipamendu osagarria edota kontrol-estrategiak instalatzeko ere. 

VI. Aurrez azaldutakoagatik, […](e)k interesa duela instalazioan leku jakin bat erabiltzeko eta Jabetzak 
eskaintzen dituen Zerbitzu Osagarri batzuk erabiltzeko, aire-turbina baten prototipoa 
entseatzeko. 

VII. Aurreko azalpenetan oinarrituta, Jabetzak eta Erabiltzaileak kontratu hau gauzatzen dutela 
Plantako espazio jakin bat eta zenbait Zerbitzu Osagarri (“Kontratua”) erabiltzeko, klausula hauen 
arabera: 

KLAUSULAK 

 

1 Definizioak eta lehentasun-ordena 

Besterik xedatzen ez bada, definitzen den kontzeptu bakoitzak ondoko irismena eta esanahia ditu: 

(i) Azpiegitura: Mutrikuko olatuen energia aprobetxatzeko instalazioa osatzen duten eta BIMEPen 
jabetzakoak diren lurreko eta itsasoko ekipo, osagai eta instalazioen multzoa. I. eranskineko A 
atalean laburbilduta eta sakontzeko asmorik gabe identifikatzen dira. 

(ii) Lagatako Azpiegitura: Jabetzak kontratu honen bidez Erabiltzaileari lagatzen dizkion 
Azpiegiturako elementu espezifikoak. I. eranskineko B atalean zehatz-mehatz eta modu 
mugatuan identifikatzen dira. 

(iii) Zerbitzu Osagarriak: Jabetzak Kontratu honen bidez Erabiltzailearen eskura jartzen dituen 
zerbitzu eta prestazioen multzoa, prototipoa Lagatako Azpiegituran erabili eta probatu ahal 
izateko. II. eranskinean zehatz-mehatz eta modu mugatuan deskribatzen dira. 

(iv) Bulegoa: II. eranskinean deskribatzen diren ezaugarriak eta zerbitzuak dituen espazioa, zeinaren 
erabilera Jabetzak Kontratu honen bidez Erabiltzaileari baimentzen diona. 

(v) Jabetza: BIMEP. 

(vi) Jabetzaren Ordezkaria: Erabiltzailearen aurrean Jabetzaren izenean eta ordezkaritzan jarduteko 
behar bezala baimendutako pertsona. Jabetzak […] izendatu du beren Ordezkari gisa. 

(vii) Erabiltzailearen Ordezkaria: Jabetzaren aurrean Erabiltzailearen izenean eta ordezkaritzan 
jarduteko behar bezala baimendutako pertsona. Erabiltzaileak […] izendatu du beren Ordezkari 
gisa. 

(viii) Mutrikuko Plantaren lizentziak, baimenak eta eskuesteak: Mutrikuko Plantak jarduteko dituen 
lizentziak, baimenak eta eskuesteak. Kontratu honen ondorioetarako, honako hauek dira: 

 Eusko Jaurlaritzako Industria, Merkataritza eta Turismo Saileko Energia eta Meategien 
Zuzendariaren 2008ko uztailaren 21eko Ebazpena; horren bidez, Mutrikuko udalerrian, 
olatuen aprobetxamenduaren bidez energia elektrikoa sortzeko instalazio 
elektromekanikoak eraikitzeko baimena eman, proiektua onetsi eta onura publikokotzat jo 
da. 

 Portu eta Itsas Gaietako Zuzendaritzaren Ebazpena, 2009ko uztailaren 6koa, EEEri baimena 
ematen diona portuko jabari publikoa okupatzeko, Mutrikuko babes-dike berrian energia 
elektrikoa sortzeko instalazio bat jartzeko. 

 Garraio Azpiegituren Zuzendariaren Ebazpena, 2013ko uztailaren 22koa, 2009ko uztailaren 
6ko Ebazpena aldatzen duena. Horren bidez, Mutrikuko jabari publikoa okupatzeko baimena 
ematen zaio EEEri, babes-dike berrian elektrizitatea sortzeko instalazio bat jartzeko. 

Horiek guztiak III. eranskinean atxikitu dira. 

(ix) Erabiltzailearen lizentziak, baimenak eta eskuesteak: III. eranskinean zerrendatu ez diren eta 
Kontratua burutzeko Erabiltzaileak behar dituen lizentzia, baimen eta eskueste guztiak. 

(x) Prototipoa: Erabiltzaileak diseinatutako gailu espezifikoa, Lagatako Azpiegituran Erabiltzaileak 
instalatu beharreko elementu osagarriekin batera. Prototipoa eta gainerako elementuak IV. 
eranskinean deskribatzen dira. 

(xi) Saiakuntzak: Erabiltzaileak Kontratu honen esparruan Lagatako Azpiegituran egin beharreko 
proba- eta ikuskapen-lanak eta -jarduerak. Saiakuntzak IV. eranskinean deskribatzen dira. 

(xii) Hasieraren Jakinarazpena: Jabetzak Erabiltzaileari egindako jakinarazpena, 3.2 klausularen 
arabera egina. Klausula horren bidez, Erabiltzaileak Lagatako Azpiegitura modu eraginkorrean 
erabili ahal izango du. 

(xiii) Kontratu-agiriak: Kontratua osatzen duten dokumentuak, indarraldian sor daitezkeen beste 
batzuei ukorik egin gabe, gaur egun honako hauek dira: 

a. Mutrikuko Plantaren eta Erabiltzailearen lizentziak, baimenak eta eskuesteak. 

b. Kontratu hau eta bere eranskinak. 

c. Erabiltzaileak 3.3 klausularen arabera bidali beharreko dokumentazioa. 

 

2 Kontratuaren xedea 

2.1 Kontratuaren xedea 

Kontratu honen bidez, Jabetzak Lagatako Azpiegitura eta Zerbitzu Osagarriak erabiltzeko baimena 
ematen dio Erabiltzaileari, zeinak horiek erabiltzea onartzen duen Kontratu honetan aurreikusitako 
zehaztapen eta baldintzetan. 

2.2 Helburua 

Erabiltzaileak Lagatako Azpiegitura eta Zerbitzu Osagarriak bakarrik erabili ahal izango ditu Kontratu 
honetan ezarritakoaren arabera eta bere kontura eta arriskuaz garatzeko: 

 Aire-turbina, sorgailu, ekipamendu lagungarri edo kontrol-sistemen kontzeptu berrien saiakuntza 
eta erakustaldia. 

 [OHARRA: Behar izanez gero, adierazi zehazki zein jarduera egingo diren.] 

 

3 Lagatako azpiegitura 

3.1 Lagatako Azpiegituraren Erabilera  

Erabiltzaileak, bere kontura eta arriskuaz, Lagatako Azpiegituraren elementuak erabiltzen hasi ahal 
izango du Jabeak Hasieraren Jakinarazpena egiten dionetik instalazioa bere esku dagoela jakinaraziz. 

Hasieraren Jakinarazpenak ondorioak izango ditu Erabiltzaileak jakinarazpena jasotzen duenetik. 

3.2  Hasieraren Jakinarazpena 

Jabetzak Hasieraren Jakinarazpena egingo du baldintza hauek betetzen direnean: 

(i) Jabetzak egiaztatu badu Hasieraren Jakinarazpenerako Dokumentazioa egokia eta nahikoa dela 
3.3 klausulan xedatutakoaren arabera. 

(ii) Halakorik bada, Prototipoa Lagatako Azpiegituran instalatzeko eta aurreko 2.2 klausulan 
deskribatutako Saiakuntzak egiteko beharrezkoak diren lizentzia, baimen eta eskueste guztiak 
dituela Erabiltzaileak. 

Jabetzak ezin badu Hasieraren Jakinarazpena egin Kontratua sinatu eta berrogeita bost (45) egun 
naturaleko epean, gehienez ere, Erabiltzaileari egotz dakizkiokeen arrazoiengatik, bere suntsipena eskatu 
ahal izango du 19. klausularen arabera. 

3.3 Erabiltzailearen lizentziak, baimenak eta eskuesteak lortzeko, eta Hasieraren 
Jakinarazpenerako beharrezko Dokumentazioa  

Erabiltzaileak gehienez ere hogeita hamar (30) egun naturaleko epea izango du, Kontratua sinatzen 
denetik, Jabetzari dokumentazio hau bidaltzeko: 

(i) Saiakuntzen xedea eta horiek egiteko behar diren lizentziak eta baimenak deskribatzen dituen 
memoria sakona. 

(ii) Prototipoaren eta instalatu beharreko ekipoen deskribapena. Diseinu-deskribapena, instalazio- 
eta desinstalazio-lanen deskribapena eta egin nahi diren edota programatuta dauden operazio- 
eta mantentze-jardueren deskribapena, halakorik bada. 

(iii) Saiakuntzaren plangintza. Hasiera, jarduketa nagusiak eta amaiera. 

(iv) Erabili beharreko giza baliabideak eta baliabide teknikoak, norberarenak zein kanpokoak. 

(v) Laneko arriskuen plana. 

(vi) Laneko arriskuen prebentzioari dagokionez 

 Mutrikuko Plantan egin beharreko jardueren eginkizunen deskribapena eta Arriskuen 
ebaluazioa eta aplikatu beharreko prebentzio neurriak. 

 Saiakuntzan parte hartuko duten langileen zerrenda (izena, NANa eta betetzen duten 
lanpostua). 

 EEE Taldearen Segurtasun eta Osasun Ziurtagiri osoa, behar bezala beteta eta sinatuta. 

 Enpresaren prebentziorako antolaketa modalitatea. 

 Langileen prestakuntza eta informazio ziurtagiriak. 

 Langileen gaitasun medikoaren ziurtagiriak. 

 Langileen NBEen entrega-erregistroa. 

 Lanen zati bat azpikontratatuz gero, beharrezko koordinazio-neurriak ezarri direla 
ziurtatzen duen agiria. 

 Azken hilabeteko TC1 eta langileen TC2. 

 Erantzukizun zibileko polizaren kopia eta enpresaren ordainagiria. 

(vii) Dagozkion aseguru-polizak, 12.1 klausulan adierazitakoaren arabera. 

Jabetzak Hasieraren Jakinarazpenerako Dokumentazioa jaso ondoren, jabetzak hamabost (15) egun 
naturaleko epean aztertuko du bere edukia. 

Jabetzak uste badu dokumentazioa ez dela nahikoa edo gainerako Kontratu-agirien kontrakoa dela, 
kontratua suntsiarazi ahal izango du, modu justifikatuan, 18. klausulan aurreikusitakoarekin bat etorriz, 
eta horrek ez du inolako kalte-ordainik jasotzeko eskubiderik sortuko erabiltzailearen alde. Hala ere, 
Jabetzak ikusten badu akatsak, omisioak edo kontraesanak txikiak direla edota konpon daitezkeela, 
Erabiltzaileari hamabost (15) egun naturaleko epea eman ahal izango dio akatsak zuzentzeko. 

Jabetzak Hasieraren Jakinarazpenerako Dokumentazioari oniritzia ematen badio, Jabetzak 
Erabiltzaileari adieraziko dio lizentzia, baimen eta eskueste horietatik zeintzuk kudeatuko dituen 
Jabetzak, adierazitako arrazoiengatik, gainerakoen izapidetza eta eskuratzea Erabiltzailearen esku 
geratuz. Kasu batean zein bestean, dagozkion gastuak (eratu beharreko bermeak barne), tasak eta zergak 
Erabiltzailearen kontura izango dira. 

Lizentziak, baimenak eta eskuesteak lortzeko Jabetzak berme berriak eman edo eratu behar baditu 
agintari eskudunen aurrean, Erabiltzaileak modalitate eta zenbateko bereko kontra-bermea eman 
beharko dio Jabetzari. 

Jabetzak ez du inolako erantzukizunik hartuko erakunde eskudunek, beren izaera edozein dela ere, behar 
diren lizentziak, baimenak eta eskuesteak ematen ez badituzte; kasu horretan, kontratua suntsiaraziko da 
19. klausularen arabera. 

Klausula honetan aurreikusitako Jabetzaren lankidetza eta egiaztapenak ez du baztertzen, mugatzen edo 
salbuesten Erabiltzailea Saiakuntzak egiteko beharrezkoak diren lizentzia, baimen eta eskueste guztiak 
eskuratu eta indarrean edukitzeko betebeharretik, Kontratuak irauten duen bitartean. 

3.4 Prototipoaren instalazioa eta Lagatako Azpiegituraren erabilera  

Behin Hasieraren Jakinarazpena jasota, Erabiltzaileak Prototipoa muntatu eta instalatu ahal izango du eta 
Lagatako Azpiegitura erabili. 

Kontratua indarrean dagoen bitartean, Prototipoa erabat desinstalatu eta desmuntatu arte, konpromiso 
hauek hartuko ditu Erabiltzaileak: 

(i) Lagatako Azpiegituran egin nahi dituen aktibitate guztien berri ematea Jabetzari, denbora 
nahikoarekin aztertu ahal izateko, eta behar den dokumentazio guztia eskuragarri jarriz. 
Aktibitate horien artean daude, besteak beste, Prototipoaren instalazioa, operazioa, mantentze-
lanak, ikuskapenak, bisitak eta desmuntatzea. 

(ii) Erabiltzaileak Plantan egin nahi duen edozein maniobra garatzeko protokoloak garaiz bidaltzea 
Jabetzari. Protokolo horietan sartuko dira, gutxienez, maniobren deskribapena, behar diren 
ekipoen deskribapena (baliabide materialak eta giza baliabideak), segurtasunez gauzatzeko 
baldintza klimatologikoak, maniobra horiek egiteko jarraibideak eta, hala badagokio, segurtasun- 
eta osasun-plana. 

(iii) Jabetza zuzenean edo hirugarrenen bidez Plantan egotea ahalbidetzea. 

(iv) Prototipoaren elementuen edo Saiakuntzarako behar diren elementuen kokapena ez aldatzea, 
aldez aurretik Jabetzak onartu gabe. 

(v) Jabetzak Kontratua betetzeko ematen dizkion jarraibideei, Kontratu-agiriei edo Azpiegituraren 
gaineko eskumenak dituzten agintariek emandako aginduei jarraitzea. 

Erabiltzaileak bermatzen dio Jabetzari Lagatako Azpiegitura eta Zerbitzu Osagarriak, bai langileek bai 
hirugarren azpikontratistek, honako hauen arabera erabiliko dituztela: 

(i) Kontratu honen eta bere eranskinen zehaztapen eta baldintzak. 

(ii) Kontratu-agiriek ezarritako betebeharrak eta murrizketak. 

(iii) Azpiegiturari une bakoitzean aplika dakiokeen araudian ezarritako baldintzak. 

(iv) Azpiegitura osatzen duten ekipoen fabrikatzaileen eta hornitzaileen eskakizunak eta prozedurak. 

(v) Jabetzaren Ordezkariak emandako jarraibideak. 

(vi) Erabilera eta praktika onak. 

3.5 Zaintza, mantentze-lanak eta konponketa  

Jabetzak bere gain hartuko ditu Azpiegitura eta Zerbitzu Osagarri guztiak egoera onean eta behar bezala 
funtzionatzeko beharrezkoak diren mantentze-, konpontze- edo berritze-lan guztiak, Kontratu hau 
indarrean dagoen bitartean, eta Azpiegitura eta Zerbitzu horiek erabiltzeko aukera ematen dutenak 
Kontratuaren hasieran zeuden baldintza beretan. 

Bere aldetik, Kontratu honek irauten duen bitartean Prototipoa egoera onean mantentzeko beharrezkoak 
diren mantentze-, konpontze- edo berritze-lan guztiak egingo ditu Erabiltzaileak. 

3.6 Ikuskapena eta Lagatako Azpiegiturara sarbidea  

Jabetzak posible izango du: 

(i) Lagatako Azpiegiturara sartzea eta berak edo horretarako izendatzen dituen pertsonen bidez 
egoki iritzitako ikuskapenak egitea. 

(ii) Hirugarrenei Lagatako Azpiegiturara sartzen uztea, Azpiegitura behar bezala funtzionatzen eta 
kudeatzen dela, eta haren segurtasuna eta zaintza behar bezala gauzatzen direla bermatzeko. 

Erabiltzaileak ezin izango dio, inola ere, klausula honetan aipatzen diren ikuskapen eta bisiten sarrerak 
baimentzeari eta errazteari uko egin. 

Jabetzaren ardura izango da Lagatako Azpiegituraren ikuskapenetan Erabiltzailearen langileek 
segurtasun- eta osasun-araudiari buruz dituzten baldintza berberak betetzea. 

Halaber, Erabiltzaileak baimena ematen die agintari eta agentzia ofizialei Lagatako Azpiegiturara eta 
haren instalazioetara sartzeko. 

3.7 Jabetzaren esku hartzea Lagatako Azpiegituran eta Prototipoan  

Jabetzak Lagatako Azpiegituran eta Prototipoan esku hartu ahal izango du, egoki iritzitako moduan eta 
irismenarekin: 

(i) Beharrezkoa bada, egoera meteorologikoa, ingurumen-egoera edo antzekoak direla eta. 

(ii) Kontratua, Kontratu-agiriak edo Azpiegituraren gaineko eskumenak dituzten agintariek 
emandako aginduak betetzeko beharrezkoa bada. 

Erabiltzaileak Kontratua bera edota Jabetzaren Ordezkariak emandako jarraibideak ez betetzeagatik 
zuzenean edo zeharka esku hartzen badu Jabetzak, esku-hartze horrek ekar lezakeen kostu guztia 

Erabiltzaileari jasanaraziko zaio, hori guztia Jabetzak Erabiltzaileak eragindako kalte eta galerengatik izan 
dezakeen kalte-ordainerako eskubidea salbuetsi gabe. 

 

4 Zerbitzu osagarriak 

4.1 Bulegoaren erabilera lagatzea  

Erabiltzaileak eskubidea izango du Bulegoa Interneterako sarbidearekin eta telefoniarik gabe erabiltzeko, 
II. eranskinean azaltzen diren ezaugarri eta zerbitzuekin. 

Erabiltzaileak debekatuta dauka Bulegoaren konfigurazioa aldatzen duten edo instalazio edo zerbitzuen 
edozein motatako eraldaketa suposatzen duten obrak egitea, txikiak izanik ere, eta ez du eskubiderik 
izango Jabetzari berrikuntzak edo hobekuntzak eskatzeko. 

Kontratua bukatutakoan, Erabiltzaileak bere kontura atera beharko ditu Bulegoko elementu guztiak, eta 
jaso zuen egoera berean utzi. Bestela, Jabetzaren onurarako geratuko dira kalte-ordainik jasotzeko 
eskubiderik izan gabe. 

Jabetzak ez du bere gain hartuko lapurreta, ebasketa edo baimenik gabeko sarrerarik Bulegoan, eta 
Erabiltzaileari dagokio bere barnean dauden elementuen segurtasuna zaintzea. 

Jabetza noiznahi sar daiteke Bulegora eta ikuska dezake, Erabiltzaileak Kontratu honen bidez bere gain 
hartutako betebeharrak betetzen dituela egiaztatzeko edo konponketa-, mantentze- edo garbiketa-lanak 
egiteko. 

4.2 Informazio Zerbitzuak 

Jabetzak eskura dituen Lagatako Azpiegiturari eta haren ezaugarriei buruzko informazioa emango dizkio 
Erabiltzaileari, Saiakuntzak errazago egin ditzan, II. eranskinean adierazitako edukiarekin. 

 

5 Desmuntatzea eta hustea 

Kontratua bukatutakoan, eta gehienez ere hamar (10) eguneko epean, Erabiltzaileak desmuntatu eta 
hustu egin beharko ditu bai Lagatako Azpiegitura bai Bulegoa, eta biak jaso zituen egoera berean utzi 
beharko ditu, hau da, erabiltzeko egoera onean, garbi eta kalterik, hausturarik edo aldaketarik gabe. 

Erabiltzaileak bostehun (500) euro ordaindu beharko dizkio Jabetzari, zigor gisa, Lagatako Azpiegitura 
husteko atzeratzen den egun edo eguneko frakzio bakoitzeko, eta berrehun (200) euro Bulegoa husteko 
atzeratzen den egun edo eguneko frakzio bakoitzeko. Zigor hori automatikoki sorraraziko da eta 
ordaintzeak ez dio Erabiltzaileari erabilera gehigarriko inolako eskubiderik emango. Gainera, Jabetzak 
kalte-ordaina eskatu ahal izango dio Erabiltzaileari atzerapenak eragindako kalte-galerengatik. 

Erabiltzaileak ez baditu bere instalazio eta ekipoak klausula honetan adierazitako epean kendu, Jabetzak 
desmuntatu eta kendu ahal izango ditu Erabiltzailearen kontura. Jabetza berariaz baimenduta geratzen 
da hondakin-kudeatzaile bati emateko edo hirugarren bati saltzeko, desmuntatzeak eragindako gastuak, 
hitzartutako zigorrak eta bestelako kalteak ordaintzeko. 

 

6 Araudia, baimenak, lizentziak eta eskuesteak 

Kontratu hau gauzatzean, Erabiltzaileak konpromisoa hartzen du une bakoitzean indarrean dagoen eta 
aplikagarria den araudia betetzeko. 

Erabiltzailearen lizentzia, baimen eta eskuesteak lortzea eta dagozkion gastuak Erabiltzailearen 
erantzukizuna izango dira. 

Hala ere, Jabetzak izapidetu eta lortu beharko ditu, baldin eta kasuan kasuko lizentziak, baimenak edo 
eskuesteak, gaiaren edota eremuaren arabera, Plantako lizentzia, baimen eta eskuesteei eragiten badie. 

Erabiltzaileak onartzen du bere lankidetza funtsezkoa dela kontratu hau ongi gauzatzeko, izan ere, 
lizentzia, baimen eta eskueste batzuk Jabetzak tramitatu eta eskuratuko ditu. Erabiltzaileak behar den 
arretaz eta Jabetzarekin lankidetza estuan jardun beharko du uneoro, baimen eta eskueste berezi horiek 
lortzeko, ahalik eta lasterren eta atzerapenik gabe, eta ahalik eta eragin txikiena izango du Azpiegitura 
osoan. 

 

7 Erabiltzailearen erantzukizunak 

Erabiltzailea Saiakuntzen antolaketaren, gauzatzearen eta garapenaren arduraduna da, bere kontura eta 
arriskuaz, bai Jabetzaren aurrean, bai hirugarrenen aurrean (Administrazioa barne) egiten duena. 

Jabetzak ez du inolako harremanik izango Erabiltzailearen eta bere kontratista edo azpikontratisten, 
Erabiltzailearen eta bere bezero, langile eta Saiakuntzetan parte hartzen dutenen artean, ez eta 
Erabiltzailearekin harremana duten gainerako pertsonen artean ere. Harreman horien aurrean 
Erabiltzailea izango da erantzule bakarra, eta Erabiltzailea behartuta egongo da Jabetza bere horretan 
uztera, harreman edo erreklamazio horietatik kanpo. 

Erabiltzaileak beharrezko neurri teknikoak eta giza neurriak hartuko ditu, eta Kontratu honetan 
ezarritakoa betetzeko ekipo egokiak izango ditu; isunak eta zigorrak ordainduko ditu, eta kontzeptu 
horrengatik jarritako zigorrak beteko ditu, bai administraziokoak, bai penalak, gizartekoak, 
kontratuzkoak eta kontratuz kanpokoak, eta ezar dakizkiokeen betebehar guztiak beteko ditu. Era 
berean, behartuta dago Jabetzari kalterik ez eragitera Erabiltzaileak ez betetzeagatik zuzenean edo 
zeharka sor ditzakeen erreklamazio edota kalteengatik. 

Erabiltzailea izango da Kontratua burutzeko behar diren lizentzia, baimen eta eskuesteen faltak sor 
ditzakeen edozein motatako kalte edo erantzukizunen erantzule bakarra. Erabiltzaileak Jabetza 
salbuesten du baimen, lizentzia edo eskueste horien inguruan sor daitekeen edozein erantzukizunetatik. 

Erabiltzailea izango da bere langile, kontratista eta azpikontratistei dagokienez laneko legeria 
betetzearen arduradun bakarra, laneko arriskuen segurtasunari eta prebentzioari buruzkoa eta Gizarte 
Segurantzari buruzkoa barne, eta Jabetza kanpo utziko du lanaren, Gizarte Segurantzaren, laneko 
arriskuen prebentzioaren edo Gizarte Segurantzaren arloko edozein erreklamaziotik. 

 

8 Iraupena 

8.1 Hasiera-data 

Kontratu honek sinatzen denean hartuko du indarra, eta, une horretatik aurrera, nahitaezkoa da 
Alderdientzat. Hala ere: 

(i) Lagatako Azpiegitura erabiltzeko eskubidea hasiko da Erabiltzaileak 3.2 klausulan araututako 
Hasieraren Jakinarazpena jasotzen duenean. 

(ii) Zerbitzu Osagarriak egun hauetan jarriko dira Erabiltzailearen eskura: 

a) Bulegoa okupatzeko zerbitzuak eskuragarri egongo dira Kontratua sinatzen denetik. 

b) Informazio-zerbitzuak eskuragarri egongo dira Kontratua sinatzen denetik. 

8.2 Iraupena 

Lagatako Azpiegitura erabiltzeko eta Zerbitzu Osagarriak jasotzeko eskubideak […] ([…]) asteko iraupena 
izango du, bi kasuetan, Hasieraren Jakinarazpenetik kontatzen hasita, nahiz eta jakinarazpen hori 
Zerbitzu Osagarriren bat erabilgarri izan aurretik egin. 

Hala ere, Erabiltzaileak Kontratu honetan atzera egiteko eskubidea izango du adierazitako eguna baino 
lehen, baldin eta: 

(i) Jabetzari Kontratua suntsiarazteko erabakia gutxienez bi aste lehenago jakinarazten dion. 

(ii) Jabetzari Kontratua amaitu arte bete gabe geratu den epeari dagokion Prezioaren %50eko kalte-
ordaina ordaintzen dion, kalte-galeren ordezko klausula penal gisa. 

8.3 Luzapena 

Aurreko klausulan adierazitako epea bukatuta, Kontratua luzatu ahal izango da Alderdiek libreki 
erabakitzen dituzten baldintzetan. 

 

9 Esklusibotasunik eza 

Berariaz adierazten da Kontratua formalizatzeak ez dakarrela Erabiltzailearentzat onurarik edo 
esklusibotasun-erreserbarik Azpiegiturako beste espazio batzuk hirugarrenei lagatzeari dagokionez, ezta 
Kontratu honetan baimendutakoaren antzeko jarduerak garatzeko ere. 

Erabiltzaileak konpromisoa hartzen du Azpiegituraren gainerako Erabiltzaileekin koordinatzeko, baita 
Jabetzak ematen dituen aginduak eta jarraibideak errespetatu eta betetzeko ere, erabilera partekatua eta 
aldi berekoa uztartu eta ahalbidetzeko. 

 

10 Banku-abala 

Kontratuaren arabera bere gain hartutako betebeharrak behar bezala beteko dituela bermatzeko, 
Erabiltzaileak prezioaren %50eko ([…]) zenbatekoa duen banku-abal solidarioa emango dio Jabetzari, eta 
berariaz uko egingo dio ordena-, zatiketa- eta eskusio-onurari, eta lehenengo errekerimenduan 
ordainduko du. 

Abala osorik edo zati batean gauzatzen bada, Erabiltzaileak beste abal bat eman beharko du klausula 
honetan adierazitako zenbateko osoaren truke. Hamar (10) eguneko epean egiten ez badu, Jabetzak 
Kontratua bertan behera utzi ahal izango du, Erabiltzaileari egotz dakiokeen ez-betetzeagatik. 

Kontratua indarrean egoteko epea amaitu eta hirurogei (60) egun igaro ondoren itzuliko zaio bermea 
Erabiltzaileari, eta Erabiltzaileak Lagatako Azpiegitura utzi eta Zerbitzu Osagarriak erabiltzeari utzi 
ondoren itzuliko zaio. 

 

11 Prezioa eta ordaintzeko modua 

11.1 Prezioa zehaztea  

Lagatako Azpiegitura erabili eta Zerbitzu Osagarriak erabiltzeagatik, Erabiltzaileak […] ([…]) euro 
ordainduko dizkio Jabetzari Lagatako Azpiegitura eta Zerbitzu Osagarriak erabiliko diren […] asteengatik 
(“Prezioa”). 

Aurreko zenbatekoan ez dira sartzen ez Balio Erantsiaren gaineko Zerga, ez eta beste inolako zergarik ere. 
Erabiltzaileak ordaindu beharko ditu, hala badagokio. 

11.2 Sortzapena eta ordaintzeko modua  

Prezioa honako mugarri hauetan ordainduko da:  

(i) %50a Erabiltzaileari Hasieraren Jakinarazpena egindakoan. 

(ii) %25a Saiakuntzaren iraupenaren erdia igaro ondoren. 

(iii) Gainerako %25a Saiakuntza amaitutakoan. 

Arestian aipatutako mugarriak betetzen direnetik hasi eta lehen bost (5) egunetan Jabetzak faktura 
aurkeztuko dio Erabiltzaileari, Lagatako Azpiegitura erabiltzen den egunen eta emandako Zerbitzu 
Osagarrien xehetasunekin batera. Faktura bakoitzari Kontratu honen arabera Erabiltzaileari dagozkion 
gastuak eta kostuak gehituko zaizkio. 

Jabetzak jaso beharreko zenbatekoak faktura aurkeztu eta hogeita hamar (30) eguneko epean 
ordainduko ditu Erabiltzaileak. 

Erabiltzaileak banku-transferentziaren bidez egingo ditu ordainketak Jabetzak adierazten dion kontura. 
Erabiltzaileak ordainketa egiteko betebeharra atzeratzen badu berandutze-interesa aplikatuko zaio 
urtebeterako Euriborraren urteko tasan, edo haren ordezko indizean, gehi bost (5) puntu ordainketaren 
mugaegunetik ordainketa gauzatu arte kalkulatutako atzeratutako zenbatekoaren gainean, Kontratu 
honetan xedatutakoaren arabera aplikatu beharreko penalizazioen kalterik gabe. 

11.3 Zigorrak 

Kontratu honetan aipatzen diren zigorrak Jabetzak Erabiltzaileari fakturatuko dizkio zigorra eragin duen 
gertaeraren ondoko hogeita hamar (30) egunen barruan eta faktura horiek hogeita hamar (30) eguneko 
epean likidatuko dira, jaso eta hurrengo egunetik hasita. 

Jabetzak zigorrak betearazi ahal izango ditu Kontratu honen arabera eratutako abala osorik edo partzialki 
exekutatuz. 

 

12 Aseguruak 

12.1 Aseguruak  

Planta erabiltzen den bitartean eta muntatze- eta desmuntatze-lanetan Jabetzari edo hirugarrenei eragin 
dakiekeen kalteengatik, Erabiltzaileak Erantzukizun Zibileko poliza bat izan beharko du egin beharreko 
jarduera argi eta garbi adierazten duena, berme hauekin: 

(i) Ustiapeneko Erantzukizun Zibila 

(ii) Erantzukizun Zibil Patronala 

(iii) Lanen / produktuen osteko Erantzukizun Zibila 

Polizak BIMEP aseguratu gehigarri gisa barne hartuko du, hirugarren baten izaera galdu gabe. 

Erantzukizun Zibileko polizarako 1.000.000 euroko muga ezarriko da Erantzukizun Zibil Patronalaren 
estaldura duten ezbeharretarako, non saiakuntzak egiteko tokia aseguratu gehigarri gisa agertuko den. 

Nolanahi ere, Erabiltzaileak ordaindu beharko ditu frankiziaren zenbatekoan eta aseguru-polizetan 
ezarritako mugak gainditzen dituzten kalte eta galerak, bai eta poliza horietan estaltzen ez diren ondasun 
eta arriskuak ere. 

Era berean, Kontratua gauzatzean erabiltzen diren eta Ibilgailu Motordunen Erabilera eta Zirkulazioari 
buruzko Legeari lotuta dauden ibilgailu guztiek nahitaez sinatu beharreko Erantzukizun Zibileko 
estaldurak izan beharko dituzte gutxienez. 

Azkenik, enpresa errentariak Kontratua gauzatzen parte hartzen duten pertsona guztiek Gizarte 
Segurantzan alta ematen dutela bermatu beharko du, eta dagokien hitzarmen sektorialek zehazten 
dituzten Bizi- eta Istripu-aseguruen eskakizunak bete beharko ditu. 

12.2 Polizak ematea 

Klausula honetako betebeharrak betetzen direla egiaztatzeko, Erabiltzaileak polizaren kopia bat eta 
primak ordaindu izanaren frogagiriak bidali beharko dizkio Jabetzari, hala eskatzen dionean. 

 

13 Agiriak 

Azpiegitura ikerketara bideratuta dagoenez, hura erabiltzeak betebehar gehigarriak dakarzkio 
Erabiltzaileari, Jabetzarekin etengabe harremanetan egoteko eta, hartara, sortutako ezagutzak eta 
informazioa bateratzeko. 

Betebehar horiek jarraian zehazten dira:  

(i) Lan-programa. 

Hiru hilean behin, Saiakuntzak iraupen hori gainditzen badu, Erabiltzaileak Jabetzari bidali behar dio 
Lan-programa, bai eta 3.3 klausulan xedatutakoaren ondorioz Jabetzari emandako dokumentuak 
eguneratu, aldatu edo eragin nabarmen sortzen dituen beste edozein dokumentu eta informazio ere. 

(ii) Informazioa eskuratzea. 

Erabiltzaileak Kontratu hau gauzatzeari buruzko beharrezko informazioa eta dokumentazioa 
eskuratzeko aukera emango dio Jabetzari Kontratua betetzen dela eta Azpiegituraren segurtasuna 
bermatzen dela egiaztatu dezan. 

(iii) Jardueren eta gorabeheren aldizkako txostenak. 

Hiru hilean behin, Saiakuntzak iraupen hori gainditzen badu, eta aurreko hiruhilekoa amaitu eta zazpi 
(7) egun igaro baino lehen, Erabiltzaileak jardueren eta gorabeheren txostena bidaliko dio Jabetzari. 

Erabiltzaileak berehala jakinarazi beharko dio Jabetzari Prototipoan, Azpiegituran, lagatako Zerbitzu 
Osagarrietan edota hirugarrenen edo Jabetzaren titulartasuneko beste edozein ondasunetan 
gertatzen den edozein gorabehera. 

 

14 Jabetza intelektuala eta industriala 

Erabiltzaileak Jabetzaren aurrean deklaratu eta bermatzen du Prototipoaren Saiakuntzak egiteko 
beharrezko eskubideak dituela, eta konpromisoa hartzen du Kontratua indarrean dagoen bitartean 
kanpoko jabetza intelektual eta industrialeko eskubiderik ez urratzeko edo ez hausteko. 

Lagatako Azpiegitura eta Zerbitzu Osagarriak erabiltzeagatik hirugarrenen jabetza intelektual edo 
industrialeko edozein eskubide modu eraginkorrean (edo alegatuan) urratzearen ondorioz sor daitekeen 
edozein erantzukizun, betebehar, galera, kostu, erreklamazio, kalte, gastu edo atzerapenetatik libre utziko 
du Jabetza Erabiltzaileak. 

Kontratua sinatzeak ez dakar inolako lagapenik Aldeen artean marka, izen komertzialen, siglen, 
logotipoen edo jabetza industrial edo intelektualeko beste edozein eskubideren gainean. Agiri honetan 
itundutakoa alde batera utzita, gainontzeko erabilera guztiak espresuki adostu beharko dira. 

 

15 Kontratua etetea eta aldatzea 

15.1 Kontratuaren iraupena etetea 

Kontratuaren iraupena eten ahal izango da Erabiltzaileari Lagatako Azpiegitura erabiltzea eragozten 
dioten eta berari egotzi ezin dakiokeen arrazoiak (larrialdiak, iraupen luzeko olatu handiak eta 
denboraleak edo antzeko beste batzuk) gertatzen direnean. 

Erabiltzaileak bost (5) egun naturaleko epean eskatu beharko du etenaldia, arrazoia amaitzen denetik 
hasita. Bestela, epea etetea eskatzeari uko egiten diola ulertuko da. 

Jabetzak, inguruabarrak arrazoiz baloratu ondoren, zehaztuko du arrazoia Erabiltzaileari egotz dakiokeen 
ala ez eta klausula honetan aipatutakoen antzeko gertaera bati erantzuten dion. Hala bada, Erabiltzaileari 
jakinaraziko dio Kontratuak irauten duen epea eten egin dela, zeina ez den inoiz bi (2) astetik gorakoa 
izango. 

Epea eteteak Prezioaren sortzapena epe bererako etetea ekarriko du. 

Etenaldia amaitzen denean edo etenaldia eragin zuen arrazoiak lehenago uzten badu, Kontratuaren 
iraunaldia (Prezioaren sortzapenarekin batera) etenda geratu zen puntuan berrabiaraziko da. 

15.2 Kontratua aldatzea 

Jabetzak aldaketak egin ahal izango dizkio kontratuari aldaketak sortzen direnean: 

(i) Zerbitzu Osagarriak emateko edota Lagatako Azpiegitura erabiltzeko kostuari nabarmen 
eragiten dioten arauetan. 

(ii) Plantako edota Erabiltzailearen lizentzia, baimen eta eskuesteetan, Kontratu honetan 
aurreikusitako baldintza tekniko edota ekonomikoei nabarmen eragiten dietenak. 

Aldaketak idatziz gauzatuko dira, eta haien ondorio ekonomikoak elkarrekin adostuko dira. Aldeen artean 
adostasunik ez badago Kontratua suntsiarazi ahal izango da, eta Alderdiek ez dute inolako kalte-ordainik 
jasotzeko eskubiderik izango. 

 

16 Gastuak eta zergak 

Erabiltzailearen kontura izango dira gastu eta zerga guztiak: 

(i) Kontratuaren arabera bere kontura direnak, baita Jabetzak espresuki bere gain hartu ez dituen 
guztiak ere. 

(ii) Indarrean dagoen araudiaren arabera, Erabiltzaileari Lagatako Azpiegitura eta Zerbitzu 
Osagarriak erabiltzeagatik aplikatu beharrekoak. 

Bulegoaren berariazko gastuei dagokienez: ez dago telefonia-zerbitzurik, eta Interneteko konexioa, 
elektrizitate-kontsumoa, berogailua eta ura Jabetzaren kontura dira. 

 

17 Zigorrak 

Jabetzak zigorrak jarri ahal izango dizkio Erabiltzaileari bere betebeharrak gaizki edo berandu 
betetzeagatik. Zigor horiek gehienez ere Prezioaren %5ekoak izan ahalko dira banaka, eta Prezioaren 
%20koak batera.  

Zigorrak aplikatzeko nahikoa izango da Jabetzak Erabiltzaileari penalizazioa ezarri dela frogatzen duen 
agiria bidaltzea. Agiri horretan Erabiltzaileak Kontratu honetako betebeharrak ez-betetzea edo berandu 
edo gaizki betetzea deskribatuko da, baita zigorraren zenbatekoa ere. 

Zigorraz gain, Jabetzak kalte-ordaina eskatu ahal izango dio Erabiltzaileari, Jabetzak jasandako kalte-
galera guztiak estaltzeko. 

 

18 Betetzeko ezintasuna 

Edozein arrazoi dela eta Erabiltzaileak ezin baditu gauzatu Kontratuan adostutako betebeharrak, 
Jabetzari jakinarazi beharko dio hori egitea eragozten duen arrazoia jakin bezain laster, eta Jabetzak 
arrazoi horregatik izan ditzakeen gastu gehigarriak eta kalte-galerak bere gain hartuko ditu. 

 

19 Kontratua suntsiaraztea 

19.1 Suntsiarazteko arrazoiak 

Kontratu hau suntsiarazteko arrazoiak izango dira, Kontratua bete duen Alderdiak Kontratua betetzeko 
eskatzeko duen eskubideari kalterik egin gabe, honako hauek: 

(i) Alderdietako baten heriotza edo ezgaitasuna edo Erabiltzailearen nortasun juridikoaren 
iraungipena. 

(ii) Jabetzaren eta Erabiltzailearen arteko adostasuna. 

(iii) Jabetza edo Erabiltzailea epeak betetzen atzeratzea. 

(iv) Epearen amaiera. 

(v) Erabiltzailea ordainketan bi (2) hilabete baino gehiago atzeratzea. 

(vi) Oro har, Kontratuan hitzartutako edozein betebehar ez betetzea. 

(vii) 3.3 klausulan adierazitako dokumentazioa ez entregatzea edo Hasieraren Jakinarazpena ez 
gauzatzea Kontratua sinatu eta hogeita hamar (30) egun naturaleko epean. 

(viii) Kontratu honetan ezarritako gainerako suntsiarazpen-arrazoiak. 

(ix) Plantako lizentziak, baimenak eta eskuesteak iraungitzea edo Erabiltzaileak Saiakuntzak egiteko 
behar dituen lizentziak, baimenak eta eskuesteak ez lortzea. 

(x) Erabiltzaileak atzera egitea. Horrek Kontratua aldez aurretik amaitzea ekarriko du soilik 8.2 
klausulan ezarritakoa betetzen bada. 

(xi) 15.2 klausulan araututako aldaketen ondorio ekonomikoei buruz Alderdiek adostasunik ez izatea. 

Ez-betetzeagatiko suntsiarazpenaren kasuan, hau gertatu bezain laster, ez-betetzailea ez den Alderdiak 
ez-betetze hori jakinaraziko dio ez-betetzea egin duen Alderdiari; Kontratua erabat suntsituko da ez-
betetzea egin duen Alderdia ez-betetze hori zuzentzen hasi ez bada jakinarazpena egin eta zazpi (7) 
eguneko epean, edo zuzenketa gauzatu ez bada jakinarazpena egin eta hogei (20) eguneko epean. 

19.2 Kontratua suntsiaraztearen ondorioak 

Klausula honetan zerrendatutako suntsiarazteko arrazoietako edozeinek eskubidea emango dio Alderdi 
betearazleari dagozkion kalte-galeren ordaina jasotzeko. 

Ez-betetzea Erabiltzaileari egotzi ahal bazaio, Kontratua behar bezala burutzeko emandako abala galduko 
da edozein kasutan, eta horrek ez du baztertuko Jabetzak Erabiltzaileak eragindako kalte-galerengatik 
izan dezakeen kalte-ordaina. 

Salbuespen gisa, aurreko bi paragrafoetan ezarritako arauei dagokienez: 

(i) Klausula honen (ix) atalean adierazitako kausagatiko ebazpena Jabetzari egotz dakiokeenean, 
Erabiltzaileak ez du kalte-ordainik jasotzeko eskubiderik izango Jabetzaren aurrean, eta ordura 
arte ordaindutako Prezioa Jabetzaren esku geratuko da Erabiltzaileak berreskuratzeko aukerarik 
gabe. Hala ere, Erabiltzaileak dagokion Administrazioaren aurrean eskura dituen ekintzak burutu 
ahal izango ditu. 

(ii) (x) atalean adierazitako arrazoiren batengatik suntsiarazten bada, Erabiltzaileak 8.2 klausulan 
ezarritako zigorra ordaindu beharko du kalte-galeren ordezko klausula penal gisa. 

(iii) (xi) atalean adierazitako arrazoiagatik sortutako suntsipenak ez du inolako kalte-ordainik 
ekarriko Alderdien artean suntsipenetik eratorritako kalte-galerengatik. 

 

20 Lagapena 

20.1 Erabiltzaileak lagatzea 

Erabiltzaileak ezin izango ditu Kontratu honetatik ondorioztatzen diren eskubide eta betebeharrak laga 
edo eskualdatu, ez osorik ez partez, Jabetzaren aldez aurreko baimen idatzirik gabe. 

Ondorio horietarako, lagapentzat hartuko da Erabiltzailearen akziodunen edo osaeraren edozein 
aldaketa, zuzenekoa edo zeharkakoa. 

20.2 Jabetzaren lagapena 

Jabetzak askatasun osoz osorik edo partez laga ditzake Kontratu honetatik ondorioztatzen diren 
eskubide eta betebeharrak. 

 

21 Datu pertsonalen tratamendua 

Datu pertsonalen tratamendutzat hartuko dira operazio eta prozedura tekniko automatizatuak edo 
automatizatu gabeak, datuak bildu, grabatu, gorde, landu, aldatu, blokeatu eta ezabatzeko aukera ematen 
dutenak, baita pertsona fisiko identifikatuei edo identifikagarriei buruzko edozein informaziori eragiten 
dioten komunikazioetatik, kontsultetatik, interkonexioetatik eta transferentzietatik sortzen diren datu-
konexioak ere. 

Kontratuak datu pertsonalak tratatu behar baditu edo Erabiltzaileak edo bere taldeak datu horietara 
sartu behar badu, baldintza hauek bete beharko dira: 

(i) Tratamenduaren arduradunaren jarraibideen arabera soilik tratatuko ditu datuak Erabiltzaileak. 

(ii) Tratatu beharreko datu pertsonalak Kontratuaren xedea betetzeko erabiliko dira soilik, eta ezin 
izango dira beste helburu batzuetarako erabili. 

(iii) Kontratu honen ondorioz tratatutako datu pertsonalak ez zaizkie hirugarrenei emango, legezko 
betebeharra izan ezean. Horretarako, Erabiltzaileak konpromisoa hartzen du datu horiek edo 
horiekin sortutako fitxategiak ez ezagutarazteko, transferitzeko, lagatzeko edo jakinarazteko, 
dela ahoz, dela idatziz, dela bitarteko elektronikoen bidez, dela paperean, dela euskarri 
informatikoaren bidez, ezta bistaratzeko ere. 

(iv) Erabiltzaileak eta Kontratuaren xede den prestazioan parte hartzen duten langile guztiek 
konfidentzialtasun-betebeharra dute, Datu Pertsonalak Babesteari eta Eskubide Digitalak 
Bermatzeari buruzko abenduaren 5eko 3/2018 Lege Organikoaren 5. artikuluak aipatzen duena. 
Betebehar horrek Kontratua amaitu ondoren ere iraungo du, bai Kontratua betetzeagatik, bai 
Kontratua suntsiarazteagatik. 

(v) Erabiltzaileak konpromisoa hartzen du Kontratu honen xede diren lanak egiteko tratatutako datu 
pertsonalen segurtasuna bermatzeko behar diren neurri teknikoak, administratiboak eta 
antolakuntzakoak hartzeko: 

a) Horri dagokionez, lanak hasi baino lehen Erabiltzaileak zerrenda bat aurkeztu beharko dio 
Jabetzari datu pertsonaletarako sarbidea duten langile guztien izen-deiturak, eginkizunak 
eta lana burutuko duten lekua adierazita. Kontratua gauzatzen den bitartean langileak sartu 
edo baja eman behar izanez gero, Erabiltzaileak beste zerrenda bat bidaliko du, gertaera hori 
gertatu eta zazpi (7) eguneko epean, gehienez ere. Bai Erabiltzaileak bai zerrenda horietan 
agertzen diren langile guztiek hitz eman beharko dute, idatziz, lanbideko sekretua gordeko 
dutela tratatutako datuei dagokienez. 

b) Erabiltzaileak segurtasun-neurriak ezarri beharko ditu Kontratu honen xede diren 
tratamendu-zentro, lokal, ekipo, sistema eta programetarako. 

c) Kontratuaren xede den zerbitzua amaitu ondoren Erabiltzaileak itzuli egin beharko ditu 
euskarri guztiak edo suntsitu edo ezabatu datu pertsonalak dituzten fitxategi guztiak. 
Edozein berreskuratze-prozesu aplikatzea ezinezkoa den moduan suntsituko da. Fitxategiak 
itzuli edo suntsitu direla egiaztatzeko akta bat egingo da Erabiltzailearen Ordezkariak eta 
inguruabar horiek biltzen dituzten lanen zuzendariak sinatua. 

(vi) Jabetzak eskubidea du kontrolak egiteko, ezarritako segurtasun-neurriak betetzen direla 
egiaztatzeko eta, hala badagokio, neurri zuzentzaile egokiak hartzeko. 

 

22 Konfidentzialtasuna 

22.1 Informazio konfidentziala 

Kontratu honetan bestelakorik xedatu ezean, Aldeek eskura duten informazio pertsonal guztia, 
kontratukoa, bankukoa, teknikoa edota komertziala, edo Aldeetako batek besteari jakinarazten diona, bai 
Kontratua sinatu aurretik, bai sinatu ondoren, isilpekotzat joko da Kontratua prestatu edo betetzeari 
dagokionez, eta Kontratuaren xedeetarako soilik erabiliko da (“Informazio Konfidentziala”). 

Aldeek Informazio Konfidentziala isilpean gorde beharko dute eta ez diete hirugarrenei transmitituko, 
beste Aldeak aldez aurretik idatzizko baimena eman ezean. 

Klausula honetan ezarritako sekretu-betebeharrak lagako dira: 

(i) Edozein errekerimendu administratibo, judizial edo legezko aginduren aurrean edo, oro har, 
Informazio Konfidentziala eskuratzeko eskubidea duten pertsonen aurrean. 

(ii) Informazio Konfidentziala jabari publikokoa bada. 

(iii) Kontratua negoziatu aurretik ezagutzen bada. 

(iv) Hirugarrenengandik jaso bada eta ez badu haren gaineko konfidentzialtasun-betebeharrik. 

(v) Informazioaren jatorria den Aldeak aldez aurretik eta idatziz baimena eman badu. 

Klausula honetan aurreikusitako ondorioetarako, Erabiltzaileak aitortzen du ezagutzen duela Jabetzaren 
araubide berezia, sozietate publikoa den aldetik, eta horrek, besteak beste, gardentasuna, informazio 
publikoa eskuratzea eta gobernu egokia izatea dakarrela, baita zenbait organo eta erakunde publikok 
kontrol- eta fiskalizazio-jarduerak egitea ere. 

22.2 Aldeen betebeharrak 

Honen bidez, Aldeek konpromiso hauek hartzen dituzte: 

(i)  Informazio Konfidentzialerako sarbidea izango duten pertsonen kopurua ezinbesteko 
gutxienekora mugatzea. 

(ii)  Informazio Konfidentzial guztia isilpean gordetzea eta pertsona fisiko edo juridiko bakar bati ere 
ez ezagutaraztea, bere taldearen salbuespen bakarrarekin, eta hirugarrenek informazio hori ez 
ezagutzea ezta axolagabekeriagatik ere (ondorio horietarako, ulertuko da Informazio 
Konfidentziala lapurtu, desbideratu edo galtzeko arriskua Aldeek beren gain hartzen dutela, 
halako moldez non hirugarrenek Informazio Konfidentziala jaso izanaren arrazoia edozein dela 
ere Alde horri egotz dakiokeen zabarkeriaren ondorio gisa hartuko den).   

(iii)  Informazio Konfidentziala ez erreproduzitzea, eraldatzea eta, oro har, erabiltzea, Kontratua 
behar bezala betetzeko baizik. 

(iv)  Bere taldeari Informazio Konfidentzialaren izaera sekretuaren berri ematea, beraiengandik 
honen antzeko idatzizko konpromisoa lortuz, hori betetzeko behar den guztia eginez. 

(v)  Kontratuaren existentzia eta edukia isilpean gordetzea eta hirugarrenei ez jakinaraztea. 

(vi)  Kontratua betetzen duen Aldeari Kontratu honen ondorio diren betebeharrak ez betetzeagatik 
zuzenean edo zeharka sor litezkeen kalte edo galerak ordaintzea. 

22.3 Jabetza 

Jabetzak Erabiltzaileari jakinarazten dion Informazio Konfidentzial guztia bere jabetzakoa izaten 
jarraituko du, eta Erabiltzaileak Jabetzari jakinarazten dion Informazio Konfidentzial guztia bere 
jabetzakoa izaten jarraituko du. 

Bai Jabetzak bai Erabiltzaileak berehala itzuli beharko dute Informazio Konfidentziala beste Aldeak hala 
eskatzen dionean. 

22.4 Iraupena 

Aldeetako batek besteari espresuki baimentzen ez badio konfidentzialtasuna mantendu egin beharko da, 
bai Kontratua gauzatzen den bitartean, bai ondoren, bost (5) urteko epean, Kontratua amaitu edo aldez 
aurretik suntsiarazten denetik hasita. 

Kontratua amaitu ondoren, edozein arrazoi dela medio, Aldeek betebehar hauek dituzte: 

(i) Informazio Konfidentziala duen material guztia beste Aldeari itzultzea, informazio hori 
suntsitzeko agindu ezean, eta informazio horren kopiarik, laburpenik edo erreprodukziorik ez 
izatea, ez osorik ez partzialki. 

(ii) Kontratu honen bidez lortutako Informazio Konfidentziala ez erabiltzea, hirugarrenei ez 
zabaltzea, ezta bere onurarako erabiltzea ere. 

22.5 Ez betetzea 

Bai Jabetza, bai Erabiltzailea, klausula honetatik ondorioztatzen diren betebeharrak ez betetzearen 
erantzule izango dira, baita ez-betetze hori taldeko kideren bati egotz dakiokeenean ere, eta ez-
betetzearen ondorioz zuzenean edo zeharka eragiten zaizkion kalte-galeren ordaina ema beharko dio ez-
betetzailea ez den Aldeari. 

Konfidentzialtasun-betebeharra haustea bidezko arrazoia izango da Kontratua sutsiarazteko. 

23 Jakinarazpenak 

23.1 Egiteko modua 

Kontratu honi buruzko Aldeen arteko komunikazio guztiak posta arruntaren edo elektronikoaren (e-mail) 
bidez edo faxez egin daitezke. Azken kasu honetan, mezuak baliozkoak eta lotesleak izango dira baldin eta 
faxaren pasahitza kontrako Aldeari dagokiola egiaztatzen bada eta komunikazioaren jatorrizkoa kontrako 
Aldearen Ordezkari batek sinatu duela ematen badu. 

23.2 Helbideak 

Jakinarazpenetarako, Aldeek helbide hauek izendatzen dituzte: 

Jabetza:  

(i) Helbidea: Atalaia kalea, 2, behea. 48620 Armintza, Bizkaia. 

(ii) Norentzat: […] 

(iii) Fax: 94 687 98 31 

(iv) Email: […] 

Erabiltzailea:  

(i) Helbidea: […] 

(ii) Norentzat: […] 

(iii) Fax: […] 

(iv) Email: […] 

23.3 Helbide aldaketa 

Aurreko atalean agertzen diren helbideetara bidalitako jakinarazpen guztiak zuzen egin direla ulertuko 
da, salbu eta hartzaileak aurrez posta ziurtatuaren bidez kontrako Aldeari helbide-aldaketa jakinarazi 
badio. 

 

24 Kontratuaren osotasuna 

Kontratu honetako klausularen bat edo hau edozein pertsonari edo inguruabarri aplikatzea baliogabea 
edo eraginkortasunik gabea bada, baliogabetasun edo eraginkortasun falta horrek xedapen horretan 
baino ez du eraginik izango eta Kontratuak gainerako guztian iraungo du, eta xedapen hori ez da 
aplikatuko. 

 

25 Jendeaurrean jartzea 

Kontratu hau dokumentu pribatuan gauzatzen da. Hala ere, Aldeek erabaki ahal izango dute Notario 
aurrean aurkeztea edozein unetan. 

 

26 Lege aplikagarria 

Kontratu hau Espainiako legeen arabera arautuko da. 

 

mailto:ytorre@bimep.com

27 Eztabaidak konpontzea eta eskumena 

27.1 Eztabaidak adostasunez ebaztea 

Aldeek fede onez negoziatu eta ahalik eta ahalegin handiena egin beharko dute edozein desadostasun, 
liskar, eztabaida edo erreklamazio konpontzen saiatzeko hau hasi eta hamabost (15) eguneko epean, 
edozein dela ere bere izaera, Kontratu honen ondorio bada edo harekin zerikusia badu. 

27.2 Eztabaidak konpontzea  

Eztabaidak ezin badira aurrez aurreikusitakoarekin bat etorriz ebatzi, legokiekeen beste edozein foruri 
berariaz uko egiten dioten Aldeak Bilboko Epaitegi eta Auzitegien mende jarriko dira, zuzenean edo 
zeharka, Kontratu honi buruz edo honekin lotuta dagoen edozein eztabaidatarako, Kontratu honen 
existentziari, baliozkotasunari, eraginkortasunari, interpretazioari, betetzeari, suntsipenari edo 
desegiteari buruzko gaiak barne. 

Adostasuna adierazteko, Aldeek elektronikoki sinatzen dute Kontratu hau ondorio bakar baterako 
formalizatzen den alearen ondoan, idazpuruan adierazitako tokian eta egunean. 

I. ERANSKINA  

A ATALA: MUTRIKU PLANTAREN AZPIEGITURA 

Jarraian Azpiegitura osatzen duten ekipoak eta elementuak deskribatzen dira, eta, beraz, ez dira 
Erabiltzailearen eskura egongo: 

- 16 kamera itsasorantz irekita eta honen mailaren azpitik olatuaren sarrera eta irteera ahalbidetuz. 

- Wells motako eta 18,5 kW-ko potentzia, 2,83 metroko garaiera, 1,25 metroko zabalera gehienez 
eta 1.200 kg inguruko pisua duten 16 turbo-sorgailu. Talde turbo-sorgailu bertikal bakoitzak 
tximeleta-balbula bat du beheko aldean, behar izanez gero kamera isolatzeko. Balbula hori motor-
erreguladore baten bidez eragiten da elektrikoki. Honek kontrapisu bat du, hala sarearekiko 
konexioak huts egiten badu balbula automatikoki ixten da. 

- 16 frekuentzia-bihurgailu, bakoitzak turbo-sorgailu bat kontrolatzen du, eta, gainera, turbo-
sorgailu bakoitzak sortutako korronte alternoko energia korronte zuzenean bihurtzen du. Ekipo 
hauek B22392-PE-05 planoaren hari bakarreko eskeman ikus daitekeen moduan konektatzen dira. 

- 2 inbertsore, bana 8 turbo-sorgailuko multzo bakoitzarentzat, 700 V-ko korronte zuzena 460 V-ko 
bihurtzen dutena.  

- 400 kVA eta 13200/460 V-ko transformadore bat, sortutako energia distribuzio-sarera 
bideratzeko aukera ematen duena; babes-gelaxkak, B22392-PE-07 hari bakarreko eskemaren 
araberako ezaugarriak dituztenak eta B22392-PE-03 kontrol-eraikineko eta transformazio-
zentroko ekipoak ezartzeko planoaren arabera instalatuak daudenak. 

- 50 kVA eta 400 V-ko irteera duen autotransformadorea zerbitzu osagarrientzat. 

- Kontrol-zentroa. 

- Biltegia/trastelekua. 

- Komunikazio-sareak: 

1. Sare nagusia, instalazioko elementu guztiak komunikatzen dituena, bi azpisare ditu: 

a. CTNet busa, bihurgailuen eta eremu-goiburuen (Beckhoff) artean informazioa 
transferitzeko. 

b. Ethernet sareak instalazioko ekipoen (inbertsoreak, bihurgailuak, zerbitzariak) arteko 
datu-transferentzia ahalbidetzen du.  

2. Bigarren mailako sarea, ikertzaileentzat: 

a. Ikerketa- eta Saiakuntza-helburuetarako Ethernet sarea, saiakuntza-posizioa 
Bulegoarekin konektatzen duena. 

 
 



 

 

 
B22392-PE-05 hari bakarreko eskema



 

 

 
B22392-PE-07 hari bakarreko eskema 



 

 

 
B22392-PE-03, kontrol-eraikineko eta transformazio-zentroko ekipoak ezartzeko planoa 



 

 

 

B ATALA: ERABILTZAILEARI LAGATAKO AZPIEGITURA 

 

Kontratu honen bidez, A atalean deskribatutako Azpiegituratik Jabetzak ondoren azaltzen diren 
elementuak baino ez ditu jartzen erabiltzailearen eskura, eta ondoren aipatzen ez den beste edozein 
elementuren erabilera mugatzen eta baztertzen du: 

 

- Erabilgarri dagoen kokalekua […] posizioari dagokiona izango da. 

- 750 mm-ko diametroko zuloa, aire-kamerara konektatua, beheko irudian ageri diren 
ezaugarriekin. 

- Tximeleta-balbula eta motor-erreguladorea ireki edo itxi ahal izateko. 

- Potentzia-sarerako konexio-puntua (sarrerako transformadorera) 460 V-tara. 

- Potentzia mugatuko 400 V-ko indar-hargunea zerbitzu osagarrientzat. 

- Ur gezarentzat hartunea. 

- Momentuan erabilgarri dauden sentsoreak. 

 
750 mm-ko zulorako bridaren xehetasunak  



 

 

II. ERANSKINA 

ZERBITZU OSAGARRIAK 

 

Jabetzak ondoren azaltzen diren Zerbitzu Osagarriak bakarrik emango dizkio Erabiltzaileari, helburu 
mugatzailearekin: 

a) Bulegoa: 

- Mutrikuko Plantan Bulegoa erabiltzeko lagapena, Interneterako sarbidearekin eta telefoniarik 
Gabe. 

- Komunaren erabilera. 

b) Informazio-zerbitzuak: 

- Erabilgarri dagoen informazio guztia emango dio Jabetzak Erabiltzaileari Saiakuntzak egin ahal 
izateko. 

 
 

 
Mutrikuko Plantako Bulegoaren planoa



 

 

III. ERANSKINA 

PLANTAKO LIZENTZIAK, BAIMENAK ETA ESKUESTEAK



 

 



 

 



 

 



 

 



 

 



 

 



 

 



 

 



 

 



 

 



 

 



 

 



 

 



 

 



 

 



 

 

  



 

 

IV. ERANSKINA 

PROTOTIPOAREN DESKRIBAPENA ETA EGIN BEHARREKO SAIAKUNTZAK 

 
 

[Erabiltzaileak idatzi beharrekoa] 


